
Annotatsiya 

Maqolada Navoiy shahri va unga tutash hududlarning radioekologik holatini o’rganish maqsadida turli 

xil suv manbalari (chashma, artezian qudug‘i, kanal, ko‘l va daryo suvlari)dan olingan suvlarning 

radioaktivligi NaI(Tl) kristalli ssintillyatsion gamma spektrometr yordamida o’rganilgan.Turli suv 

manbalari tarkibida radon-222 radionuklidining aktivligi uchun olingan eksperimental natijalar  o’zaro 

hamda boshqa hududlar uchun olingan natijalar bilan qiyosiy taqqoslangan va radioekologik nuqtai-

nazardan tahlil etilgan.  

 

Kalit so’zlar: Radioekologiya, radionuklid, radionuklid tarkibi, analiz ususllari, ichimlik suvi, radon, 

gamma spektrometr, spektr, aktivlik, tabiiy fon, yer osti va yer usti suvlari, ruxsat etilgan chegaraviy 

doza.  

  

Аннотация:  

В статье исследуется радиоактивность вод из различных источников (родники, артезианные  

колодцы, каналы, озера, река) для изучения радиоэкологической обстановки. Измерения 

проведены с помощью сцинтилляционного   гамма-спектрометра с кристаллом NaJ(Tl) 

Экспериментальные результаты для активности радона -222 в составе вод различных 

источников сопоставляются с результатами, полученными для других регионов и 

анализируются с радиоэкологической точки зрения.   

 

Ключевые слова:Радиоэкология, радионуклид, состав радионуклида, методы анализа, 

питьевая вода, радон, гамма спектрометр, спектр, активность, естественный фон, подземные и 

надземные воды, предельно-допустимая доза. 

 

Abstract: 

The article examines the radioactivity of waters from various sources (springs, artesian wells, canals, 

lakes, rivers) to study the radioecological situation. The measurements were carried out using a 

scintillation gamma spectrometer with a NaI(Tl) crystal. The experimental results for the activity of 

radon-222 in the composition of waters of various sources are compared with the results obtained for 

other regions and analyzed from a radioecological point of view. 

 

Keywords: Radioecology, radionuclide, radionuclidecomposition, methods of analysis, drinking water, 

radon, gamma spectrometer, spectrum, activity, natural background, underground and aboverground 

waters, maximum allowable dose. 

Ma’lumki ichimlik suvlarining radioaktiv ifloslanishi tashqi nurlanishlar bilan birgalikda radiatsion 

xavfning omillaridan biri bo‘lib hisoblanadi.Yaqin vaqtlargacha tabiiy suvlarning aktivligi Sr-90, Cs-137 

kabi texnogen radionuklidlar hisobiga hosil bo‘ladi deb qaralar edi. Lekin hozirgi vaqtda radioekologik 

tadqiqotlar natijasida suvlarning radioaktivligi tabiiy radionuklidlarning va aynan U-238 va Th-232 



Uzbek Scholar Journal 
Volume- 25, February, 2024 

www.uzbekscholar.com 

6 | P a g e  
 

radioaktiv qatori hamda K-40 hisobiga yuzaga kelishi aniqlandi . Radiatsion nurlanishlarning tirik 

organizmlarga ta’sirini o’rganiz bo’yicha olib borilgn tadqiqotlar   ko‘pgina tashqi nurlanishlar inson 

organizmining teri qatlamida yutilib mutatsion effektlarga olib kelmasligini ko’rsatadi. Lekin suv va 

oziq-ovqat orqali organizmga kirgan radioaktiv elementlar nurlanishi genetik jihatdan qaytmas 

effektlarga olib kelishi mumkin. Shu nuqtai-nazardan atrof-muhitning, ichimlik suvi va oziq-ovqat 

mahsulotlarining radionuklid tarkibini aniqlash aholi salomatligini va radioekologik holatni yaxshilash 

chora-tadbirlari uchun asos bo’lib xizmat qiladi. Bu holatni hisobga olgan holda hozirgi kunda butun 

dunyoda, jumladan respublikamizda ham turli hududlarning radioekologik xaritasini tuzish bo‘yicha 

ilmiy tadqiqotlar olib borilmoqda. [1]  

     Ichimlik suvida mavjud radon tomonidan aholining nurlanishi asosan uchuvchan radonning xona 

havosiga o’tishi va uning yemirilishidan hosil bo’lgan elementlarning organizmga tushishi hisobidan 

bo’ladi.Bu esa inson organizmini sezgir hujayralari va boshqa a’zolarining radon hamda boshqa 

yemirilish mahsulotlari tomonidan ichki nurlanish xavfini yuzaga keltiradi. Buni hisobga olgan holda 

ko’pgina mamlakatlarda, jumladn O’zbekistonda ham ichimlik suvlarida radon miqdorining chegaraviy 

darajasi o’rnatilgan.Bu daraja sog’liqni saqlash xalqaro tashkiloti tomonidan 100Bk/l qabul qilibgan 

bo’lsa, O’zbekiston Respublikasi sanitariya qoidalari va normalari bo’yicha 60Bk/l belgilangan. 

Navoiy viloyati respublikadagi maydoni bo’yicha eng katta, sanoat korxonalari zich joylashgan hamda 

geografik joylashuvi va tarkibi xilma-xil bo’lganligi uchun radioekologik nuqtai-nazardan qiziqarli 

obyekt hisoblanadi. Hozirgi vaqtgacha ham bu hududning radioekologik holati batafsil o’rganilmagan. 

O‘lchash hududlari sifatida Navoiy shahri, shahardan 15 km sharqiy uzoqlikda joylashgan Paxtachi 

tumani(Samarqand viloyati), 15 km g‘arbiy uzoqlikdagi Karmana tumani ,,Uyrot” hududi, hamda 

shimoliy-sharqiy tomonda 70km uzoqlikdagi Nurota shahri(Nurota chashmasi) tanlandi. Har bir 

hududda yer osti va yer usti suvlaridan olingan namunalar germetik mahkamlangan holda Samarqand 

davlat universeteti yadro fizikasi laboratoriyasida o‘lchandi. Suv namunalarini olishda suvlarda 

radonning konsentratsiyasini aniqlash texnologiyasiga{1} to’la amal qilindi. O’rganilayotgan suv  

namunalari distellangan suvda yuvilgan toza shisha idishlarda, suv chayqalmasligi uchun idish liq 

to’ldirilgan va og’zi mahkam yopilgan holda laborotoriyaga keltirilda. Suv namunasini olish vaqti va 

laboratoriya keltirilish vaqti bir sutkadan otrmagan. [1] Tekshiriluvchi suv gamma spektrometr ustiga 

joylashtirilgan marenelli idishiga ingichka politelin shlang yordamida quyildi. Bu idish tuzilishiga ko‘ra 

detektorga kiydirilganda suv detektorning ustki va yon tomonlariga bir xilda taqsimlanadi.Bu idishdan 

foydalanishda o‘lchash geometriyasi 2𝜋 ga yaqin bo‘lib, kichik aktivlikdagi namunalarning 

radioaktivligini o‘lchashda effektivlik ancha yuqori bo‘ladi. 

 Olingan natijalarni boshqa hududlarda, boshqa tadqiqotchilar tomonidan olingan natijalar bilan 

taqqoslash  murakkab masala , chunki buning uchun namunalarning yilning qaysi faslida olinishi, 

qaralayotgan hududlar orasidagi masofa va boshqa faktorlar hisobga olinishi lozim.Jumladan olingan 

ma’lumotlarda Samarqand shahrida Zarafshon daryosi suv namunasi uchun olingan natija 2,6 Bk/l 

bo‘lsa,[2] shu daryoning Navoiy hududidan oqib o‘tuvchi qismida 27 Bk/l. Zarafshon daryosidan 

chiqadigan Narpay kanalida esa 14,057 Bk/l. Bu holda daryoning quyi qismiga tomon Rn-222 

radionuklidining miqdorini ortib borish tendensiyasi kuzatiladi. Yer osti suvlarida Rn-222 miqdorining 

ko’pligi tendensiyasi Oqdaryo va Qora daryo o’rtasidagi hudud yer ostidan chiqadigan Damxo’ja suvi 

tarkibida ham ko’rinadi.Ma’lumki bu yer osti suvi Samarqand viloyatining bir qismi  Navoiy  viloyatining 

asosiy qismini suv bilan ta’minlaydi. Olingan natijalar asosida past dozali radioaktiv nurlanishlarning 

inson organizmiga ta’sirini, uning genetik jihatlarini o’rganish zarurati ko’rsatadi. Shu maqsadda  ilmiy 

xulosalar chiqarish namunalar olinadigan hududlar sonini ko‘paytirish va o‘lchashlarni takrorlash 

hamda o‘rganilayotgan hududlarning to‘liq radioekologik xaritasini  tuzish maqsadga muofiqdir. 

